
Venkatesha Pratahsmarana Shlokatrayam

વેઙ્કટેશ પ્રાતઃસ્મરણં શ્લોકત્રયમ્

પ્રાતઃ સ્મરામિ રમયા સહ વેઙ્કટેશં
મન્દસ્મિતં મુખસરોરુહકાન્તિરમ્યમ્ ।
માણિક્યકાન્તિવિલસન્મકુટોર્ધ્વપુણ્ડ્રં
પદ્માક્ષલક્ષ્યમણિકુણ્ડલમણ્ડિતાઙ્ગમ્ ॥ ૧॥
પ્રાતર્ભજામિ કરરમ્યસુશઙ્ખચક્રં
ભક્તાભયપ્રદકટિસ્થલદત્તપાણિમ્ ।
શ્રીવત્સકૌસ્તુભલસન્મણિભૂષણોદ્યત્
પીતામ્બરં મદનકોટિસુમોહનાઙ્ગમ્ ॥ ૨॥
પ્રાતર્નમામિ પરમાદ્ય પદારવિન્દં
આનન્દસાન્દ્રનિલયં મણિનૂપુરાઢ્યમ્ ।
એતત્સમસ્તજગતામિતિ દર્શયન્તં
વૈકુણ્ઠમત્ર ભજતાં કરપલ્લવેન॥ ૩॥
શ્લોકત્રયસ્ય પઠનં દિનપૂર્વકાલે
દુસ્સ્વપ્નદુશ્શકુનદુર્ભયપાપશાન્ત્યૈ ।
નિત્યં કરોતિ મતિમાન્પરમાત્મરૂપં
શ્રીવેઙ્કટેશનિલયં વ્રજતિ સ્મ યોઽસૌ॥
શ્રીઃ ઘનગુરવે નમઃ ।
॥ ઇતિ વેઙ્કટેશ પ્રાતઃસ્મરણં શ્લોકત્રયમ્॥

From a telugu book veNkaTeshakAvyakalApa

